Nafarroa Bai parlamentu-taldeko foru parlamentari Patxi Telletxea Ezkurra jaunak galdera egin du “Musika, museoan” programari buruz; zehazki, programa nola garatuko den, helburuak, ekintzak eta aurrekontua, programa aurrera eramateko datak eta programaren arduradunak (PES 431). Hona hemen Vianako Printzea Erakundea–Kultura eta Turismo Departamentuko kontseilariaren erantzuna:
“Musika, museoan” programa sortu berria da, eta haren helburua da konpositore nafarrek beren musika-ekoizpena ezagutzera emateko aukera izan dezaten ahalbidetzea, eremu artistiko batean gainera: Nafarroako Museoaren kaperan; hala, musikaz gozatzea eta arte plastikoak uztartu ahal izanen dira.
Programa abuztuan eskainiko da. 10.000 euroko aurrekontua du eta Museoen Zerbitzuaren  mende dago.
Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.

